
Врз основа на член 21, став 1, точка 8 од Статутот на општина Чешиново-Облешево (Службен гласник на општина Чешиново-Облешево бр.3/2005), Советот на општина Чешиново-Облешево на седницата одржана на ден 27.01.2009  година ја донесе следната:
П  Р  О  Г  Р  А  М  А

за уредување на градежно земјиште

на подрачјето на општина Чешиново-Облешево за 2009 година


1.Правци на делување:


Во програмата за уредување на градежно земјиште на подрачјето на општина Чешиново-Облешево се предвидуваат следните активности:



А)Локалитет на кој ќе се доделува градежно земјиште;



Б)Обем на уредување на градежно земјиште;



В)Висина на надоместокот за уредување на градежно земјиште;



Г)Начин на пресметување на нето корисна површина.


Во зависност од финансиските можности предвидените активности можат да се дополнат со некои додатни задачи.



2.Населени места на кои ќе се врши уредувањето


Чешиново, Облешево, Спанчево, Соколарци, Теранци, Чифлик, Кучичино, Бурилчево, Жиганци, Бања, Уларци, Врбица, Новоселани и Лепопелци.


Локалитет на кои ќе се доделува градежно земјиште


Ќе се прибават потребните документи предвидени во урбанистичкиот план на Чешиново и Облешево и другите населени места во општината.


Обем на уредување на градежно земјиште претставува:


-Изградба на инфраструктура, Геодетска работа, Проектирање, Пробивање на улици, Изградба на електрична мрежа.



Обемот на уредување ќе се утврди дополнително за секоја позициија пооделно.      


Висина на надоместокот за уредување на градежно земјиште:
Наплатата на надоместокот за уредување на градежно земјиште ќе се пресметува по зони и тоа по населени места:


I Зона- Чешиново, Облешево, Чифлик и Уларци



II Зона- Соколарци, Спанчево, Бања и Теранци



III Зона – Бурилчево, Кучичино, Жиганци, Новоселани, Лепопелци и Врбица
                                                         I Зона                 II Зона                 III Зона
-геодетска работа                        35 ден/м2             25 ден/м2          17,5 ден/м2

-проектирање                              80 ден/м2             40 ден/м2           30 ден/м2

-пробивање на ул.со механ.     150 ден/м2             60 ден/м2          32,5 ден/м2

-изградба на ел.мрежа              200 ден/м2           100 ден/м2           75 ден/м2     

 ВКУПНО:                                 465 ден/м2           225 ден/м2          155 ден/м2
При плаќањето на надоместокот за уредување на градежно земјиште граѓаните се должни да платат за зацртување во УП и тоа по 100 Евра во денарска противвредност за зацртување на нов плац и по 25 Евра во денарска противвредност за поместување на веќе зацртан плац.Ова се однесува и за градежни плацеви во приватна сопственост.
- Висината на надоместокот за уредување на градежно земјиште во Програмата ќе се пресметува во Евра-денарска противвредност по среден курс на НБРМ на денот на плаќањето.
-Пресметувањето на НКП (Нова корисна површина) на локација на која ќе се руши стар објект а ќе се гради нов, се врши така што од новата површина ќе се одземе површината што се руши и ќе се плати само разликата но таа не смее да биде помала од 15% од површината на новиот објект.

-Трошоците за дворно уредување паѓаат на товар на инвеститорот.


-Трошоците за приклучок на водоводна, електрична и канализациона мрежа (согласности-такси) паѓаат на товар на инвеститорот. 

-Трошоците за дислокација на водоводна, канализациона и електрична мрежа ( но не и приватни приклучни линии) ако поминуваат низ градежна парцела и го попречуваат градењето, доградбата или надградбата на објектот а за кои се платени трошоците за уредување на градежно земјиште, паѓаат на товар на ЈПКД „Облешево“.

-Ако трошоците за дислокација се поголеми од платениот надоместок, во тој случај разликата е на товар на инвеститорот.


Трошоците за уредување на градежно земјиште во секоја област за доделување на локации ги сноси Министерството за транспорт и врски.


-Висина на надоместок на локации во сопственост на граѓаните:

А)Индивидуални станбени згради


I Зона 6  Евра х 61= 366 ден/м2


II Зона 5 Евра х 61 =305 ден/м2


III Зона 4 Евра х 61= 244 ден/м2

Б)Деловен простор и индивидуални дуќани



I Зона 10 Евра х 61= 610 ден/м2


II Зона 8 Евра х 61 =488 ден/м2


III Зона 6  Евра х 61= 366 ден/м2


В)Индустриски и производни објекти

I Зона 5 Евра х 61= 305 ден/м2


II Зона 3 Евра х 61 = 183 ден/м2


III Зона 1  Евра х 61= 61 ден/м2


Г)Селскостопански објекти
I Зона 3 Евра х 61= 183 ден/м2


II Зона 2 Евра х 61 = 122 ден/м2


III Зона 1  Евра х 61= 61 ден/м2


Д)Административни објекти 

I Зона 3 Евра х 61= 183 ден/м2


II Зона 2 Евра х 61 = 122 ден/м2


III Зона 1  Евра х 61= 61 ден/м2

Ѓ).Времени објекти
I Зона 20 денари од м2-месечно

II Зона 15 денари од м2-месечно


III Зона 10 денари од м2-месечно


Начин  на пресметување на Нето Корисна Површина (НКП)


Во услови кога не се реализираат објектите на комуналната инфраструктура, согласно степенот на планирана уредност, трошоците за уредување на градежно земјиште се пресметуваат врз основа на новата корисна површина што ќе се гради, која е збир на нето површините на подовите на сите простории во објектот, согласно заверена проектна документација, помножена со следните коефициенти:

1.Стамбени објекти

-стамбени простории                                           1,0


-лоѓија, балкони                                                    0,2


-помишни простории, остава за гориво
 

 котлара, трафостаница во објект,визба             0,3

-гаражи                                                                  0,1

-поткровја со наѕидок на краевите

              до 1,5м                                                                 0,1

2.Деловни, јавни и производни објекти

-простории                                                            1,0

-магицини, простории во визба                           0,4

-гаражи                                                                   0,1


3.Други објекти


-катна гаража                                                         0,2


-спортски покриени објекти                                0,5


-отворени пазаришта               20% од површината


Подрум-претставува ниво на објектот кој е целосно вкопан во земјата или цоклето на приземјето е од 1м над теренот, а кај закосените терени до 65 см страничните површини да се вкопани

Приземје-претставува ниво на објектот над подрумот или котата на подот да е на висина од 0-1м над теренот доколку нема подрум


Спрат-ниво на објектот над приземјето


Поткровје-ниво на објектот над последниот кат кој е делумно или во целост изграден внатре во кровната конструкција и е наменет за становање или друга намена чија најголема чиста висина на наѕидокот на краевите е до 1,5м; а на средината од дел до 2,50м. За овие поткровја се врши наплата за надоместок 10%. За поткровја со повисоки наѕидоци на краевите над 1,5м се пресметува надоместок измеѓу поткровје и кат


Во корисна површина не се пресметува површината на ѕидови и други конструктивни елементи, инсталациони канали, окна за лифтови, скали, тремови, ниши на врати, настрешници, базени, отворени тераси, паркиралишта и отворени спортски игралишта. Пресметаната вкупна НКП се намалува за 2% за малтер на ѕидовите.

Доколку инвеститорот учествува во финансирањето на изработка на дел од УП, дел од средствата дадени за финансирање на УП ќе му се прифатат во надоместокот за уредување на градежно земјиште, но не повеќе од 50% од висината на вредноста.


Доколку инвеститорот изгради поголема нето корисна површина од онаа според заверениот проект што ја платил, должен е вишокот на м2 да го плати по цена што важи на денот на плаќањето.


Ова важи и за пријавување од страна на надлежни инспекциски служби.


Надоместокот за уредување на градежно земјиште корисниците ќе го уплатат на с-ка 
840-172-06511,приходна шифра 717137
                                                                                 Совет на општина Чешиново-Облешево

                                                                                                       Претседател

